
K
UALA SELANGOR: Perda-
na Menteri, Datuk Seri Na-
jib Razak, mahu industri

perladangan dan komoditi melaku-
kan penstrukturan semula supaya
ia lebih berkesan dan kompetitif,
sekali gus berupaya menarik lebih
ramai pekerja tempatan menceburi
sektor ini.

Beliau berkata, menerusi lang-
kah itu, ia diharap dapat mening-
katkan bilangan pekerja rakyat
tempatan yang ketika ini berjumlah
hanya 83,000 orang ke tahap lebih
tinggi dari jumlah keseluruhan
450,000 pekerja yang direkodkan ke-

tika ini.
Mengikut perangkaan tahun 2011

katanya, industri minyak sawit
menjadi antara penyumbang eko-
nomi terbesar negara dengan ke-
luasan tanaman mencecah 5 juta
hektar dan pengeluaran minyak sa-
wit mentah berjumlah 18.91 juta
tan.

Jumlah eksport minyak sawit
dan produk berasaskannya pula
berjumlah 24.27 juta tan bernilai
RM80.4 bilion, meningkat 34.5 pe-
ratus berbanding tahun 2010 yang
berjumlah RM59.79 bilion.

“Saya terpaksa akui keadaan ke-
bajikan pekerjanya agak ketingga-
lan berbanding sektor lain. Saya tak
dapat terima kalau sektor ini dalam

keadaan terbiar.
“Pekerja dalam sektor lain me-

nerima pendapatan bertambah te-
tapi sektor perladangan komoditi,
gaji pekerja terlalu rendah, di ba-
wah paras kemiskinan dan banyak
masalah sosial di kalangan keluar-
ga pekerja ladang,” katanya sewak-
tu melancarkan Kompleks Peruma-
han dan Pengurusan Ladang Ten-
namaram Sime Darby, di Bestari
Jaya, di sini, baru baru ini.

Kompleks perumahan berpusat
dengan kos RM37 juta itu adalah
projek perintis Sime Darby Plan-
tation bagi meningkatkan kualiti
hidup dan penyediaan tempat ting-
gal lebih baik kepada pekerja la-
dang.

Berkonsepkan sebuah bandar
kecil, kompleks itu menyediakan
perumahan yang dinaik taraf ser-
ta dilengkapi prasarana untuk ki-
ra-kira 300 pekerja ladang dan ki-
lang sawit di Ladang Tennamaram
yang dibangunkan sejak tahun
1917.

Datuk Seri Najib meminta sya-
rikat perladangan lain mencontohi
usaha Sime Darby Plantation dalam
mewujudkan kemudahan, teruta-
ma perumahan lebih selesa kepada

pekerja bagi meningkatkan mutu
kerja, sekali gus berupaya menam-
bah produktiviti pekerja dan sya-
rikat.

Sambil mengucap tahniah kepa-
da Sime Darby Plantation kerana
menjadi pelopor transformasi da-
lam sektor perladangan, beliau ber-
kata, ketika pemilik ladang men-
dapat keuntungan besar, pekerja
yang bekerja keras meningkatkan
pendapatan syarikat juga layak
mendapat gaji berpatutan.

PM mahu pastikan industri lebih berkesan, kompetitif

Misi kukuhkan dagangan komoditi di Filipina berjaya
Oleh Isa Mansor
dan Hisamuddin Mohd Aspar
ibm@mpob.gov.my

M
ANILA: Misi Teknikal dan
Perdagangan ke Filipina

yang diadakan di sini, baru-baru ini
bagi mengembangkan pasaran
membangun dan mengukuhkan hu-
bungan dagangan komoditi utama
Malaysia yang sedia terjalin, ber-
jaya membina persefahaman dua
hala antara kedua-dua negara.

Misi selama tiga hari itu diketuai
Menteri Perusahaan Perladangan
dan Komoditi, Tan Sri Bernard
Dompok. Turut serta, pegawai Lem-
baga Minyak Sawit Malaysia
(MPOB), Lembaga Kenaf dan Tem-
bakau Negara (LKTN), Majlis Mi-
nyak Sawit Malaysia (MPOC), Maj-
lis Promosi Eksport Getah Malaysia
(MREPC) dan Majlis Perkayuan
Malaysia (MTC).

Ketua Pengarah MPOB, Datuk Dr
Choo Yuen May mengetuai delegasi

MPOB bersama tiga pegawai ka-
nan. MPOC pula diketuai oleh Pe-
ngerusinya Dato’ Lee Yeow Chor
dan Ketua Eksekutifnya Tan Sri
Datuk Dr Yusof Basiron.

Misi itu diadakan sempena Se-
minar Perdagangan dan Pameran
Minyak Sawit (POTS Filipina 2012)
pada 16 April lalu. Program lain
yang turut diadakan pada misi itu
adalah mesyuarat perdagangan dua
hala dan kunjungan hormat kepada
Setiausaha Pertanian Filipina, Pro-

ceso Alcala.
Selain itu program forum ber-

kaitan khasiat pemakanan minyak
sawit dan tokotrienol, pelancaran
produk minyak masak olein sawit
Malaysia (produk Lam Soon) dan
lawatan rasmi ke Fiber Industry
Development Authority (FIDA) tu-
rut dilakukan.

POTS Filipina 2012 yang dian-
jurkan bersama oleh MPOB dan
MPOC di Hotel Dusit Thani, di
sini, disertai 450 peserta terdiri

daripada pengusaha minyak dan
lemak Filipina. Sembilan syarikat
pembekal minyak sawit dari Ma-
laysia turut menyertai acara pa-
meran.

Perasmian POTS Filipina 2012 di-
sempurnakan Menteri Perusahaan
Perladangan dan Komoditi, Tan Sri
Bernard Dompok. Turut hadir se-
waktu perasmian adalah Duta Be-
sar Malaysia ke Filipina, Dato’ Seri

Ibrahim Saad dan Euclides G. Fo-
rbes dari Philippines Coconut Au-
thority yang mewakili Setiausaha
Pertanian Filipina.

Sembilan kertas kerja dibentang-
kan sepanjang POTS Filipina 2012
berkaitan kelestarian minyak sa-
wit, khasiat pemakanan, aplikasi
dalam produk makanan dan oleo-
kimia, panduan perdagangan dan
prospek harga minyak sawit Ma-
laysia bagi tahun 2012.

Aktiviti pameran industri mi-

nyak sawit Malaysia juga diadakan
dan disertai sembilan syarikat pe-
ngeluar minyak sawit Malaysia.
MPOB bersama MPOC turut mem-
pamerkan produk makanan dan bu-
kan makanan berasaskan sawit.

Ketua Pengarah MPOB, Datuk Dr
Choo Yuen May yang turut mem-
bentang kertas kerja berkaitan in-
dustri minyak sawit Malaysia juga
diberi penghormatan menyampai-
kan ucapan penutup dan merasmi-
kan penutupan POTS Filipina 2012.

Sewaktu forum berkaitan khasiat
pemakanan minyak sawit dan toko-

trienol yang dilangsungkan pada se-
belah malam, tiga ceramah berkai-
tannya disampaikan. Forum disertai
400 peserta terdiri daripada dari pe-
ngamal perubatan di Filipina.

Misi itu diakhiri dengan majlis
makan malam. Tan Sri Bernard
Dompok menyampaikan ucapan
yang dihadiri semua anggota de-
legasi Malaysia dan wakil Jabatan
Industri dan Perdagangan Filipina,
Persatuan Industri Getah Filipina
(PRIA), Persatuan Pengeluar Ken-
deraan Filipina serta Dewan Per-
dagangan dan Industri Filipina.

MPOB, MPOC pamer
produk berasas sawit

Dr Ravigadevi terima Pingat Emas Rotary

B
ANGI: Dr Ravigadevi Samban-
thamurthi mengharumkan na-

ma MPOB dengan menjadi salah
seorang daripada 11 penerima Pi-
ngat Emas Penyelidikan Rotary.
Anugerah berprestij ini merupa-
kan pengiktirafan terhadap penye-
lidikan yang cemerlang dan sum-
bangan pembangunan dalam bi-
dang bioteknologi, terutama
biosintesis dan metabolisme mi-
nyak sawit dan fenolik antioksid-
an.

Beliau adalah wanita tunggal me-
nerima anugerah tersebut daripada
Duli Yang Maha Mulia Sultan Se-
langor, Sultan Sharafuddin Idris
Shah, merangkap penaung DiRaja
Kelab Rotary DiRaja Kuala Lumpur
di Majlis Penganugerahan Yayasan
Amal Rotary, di Hotel Istana pada 13
April 2012.

Yayasan Amal Rotary ditubuhkan
pada tahun 1982 untuk menggalak-
kan dan mengiktiraf usaha penye-
lidikan di negara ini, di pelbagai
disiplin kesenian, kebudayaan,
sains, perubatan, kejuruteraan, per-
tanian, teknologi dan sains sosial.

Dr Ravigadevi yang mempunyai
pelbagai penerbitan dalam jurnal
antarabangsa dan memfailkan le-
bih 17 paten telah memenangi be-
berapa anugerah nasional dan an-
tarabangsa seperti Pingat Emas Ke-

s e l u r u h a n d i Pe r t a n d i n g a n
Rekacipta & Inovasi Malaysia, Pi-
ngat Emas di Bioteknologi Asia dan
Pingat Emas di Pameran Antara-
bangsa Reka Cipta, Geneva.

Beliau juga diiktirafkan sebagai
“Tech Museum Laureate (United
Nations Millennium Project)” dan
“Knight of the International Order
of Merit of Inventors” (dianugerah-
kan oleh “The International Fede-
ration of Inventors Association”).

Rakan penyelidik sawit pernah
menerima Anugerah Emas Penye-

lidikan Rotary sebelum ini terma-
suk Tan Sri Datuk Dr Augustine
Ong (1987), Datuk Dr Choo Yuen
May (1993) dan Tan Sri Datuk Dr
Yusof Basiron (1999).

Sebagai tambahan kepada 11 Pi-
ngat Emas, Yayasan Amal Rotary
menganugerahkan Pingat Emas Ke-
hormat Rotary kepada Tun Ahmad
Sarji Abdul Hamid, Pengerusi Per-
modalan Nasional Berhad dan be-
kas Ketua Setiausaha Kerajaan, dan
Tan Sri Jeffrey Cheah pengasas dan
pengerusi Kumpulan Sunway.

DULI Yang Maha Mulia Sultan Selangor, Sultan Sharafuddin Idris Shah
menyampaikan anugerah Pingat Emas Penyelidikan Rotary kepada Dr
Ravigadevi pada Majlis Penganugerahan Yayasan Amal Rotary di Kuala Lumpur.

U
SAHA-usaha ke arah buangan sifar memang menjadi
agenda penting industri sawit Malaysia. Yang jelasnya

sisa biojisim seperti tandan buah kosong, tempurung sawit,
gentian sawit, mesokarp dan pelepah sawit telah digunakan
semula dalam aplikasi-aplikasi seperti baja, tenaga dan produk
biokomposit.

Dalam usaha menjayakan agenda buangan sifar ini industri
minyak masak juga terlibat dalam amalan kitar semula minyak
terpakai. Hasilnya, kini wujud satu industri sampingan iaitu
pengumpul minyak masak terpakai dari restoran-restoran dan
industri makanan bagi tujuan kitar semula. Kewujudan industri
ini harus disanjung tinggi kerana di samping menyumbang
kepada pemeliharaan alam sekitar, ianya juga dapat menjana
pendapatan tambahan dan peluang pekerjaan kepada negara.

Walau bagaimanapun, minyak sawit yang dikitar semula ini
harus digunakan bagi kegunaan-kegunaan bukan makanan sa-
haja. Bagi kegunaan bukan makanan ianya sesuai digunakan
untuk pembuatan sabun, lilin, biodiesel dan lain-lain. Oleh
kerana minyak masak terpakai mengandungi paras kandungan
bahan-bahan toksik seperti bahan polar yang boleh memu-
daratkan kesihatan jika dimakan, ianya tidak sesuai untuk
produk makanan. Maka beberapa Negara Eropah telah me-
netapkan agar kandungan ‘jumlah bahan polar’, hendaklah di
bawah 25 peratus, manakala asid lemak bebas haruslah di bawah
1 peratus (minyak masak campuran, sebagai asid oleik), dan
sebagainya.

Aktiviti mengitar semula minyak terpakai adalah begitu me-
nguntungkan. Terdapat laporan yang mengatakan bahawa mi-
nyak masak terpakai boleh mencapai harga jualan sehingga RM2
sekilogram, iaitu hanya 50 sen lebih murah daripada harga
minyak masak bersubsidi yang dijual di kedai-kedai dan pa-
saraya-pasaraya dengan harga RM2.50 sekilogram.

Perbezaan harga yang kecil ini telah menimbulkan syak di
kalangan orang ramai bahawa ada kemungkinan minyak masak
yang dijual di pasaran, sebahagiannya adalah minyak masak
terpakai yang dikitar semula, seperti dilaporkan dalam beberapa
akhbar tempatan.

Perkara ini juga telah mendapat perhatian serius daripada
beberapa kementerian yang bertanggungjawab terhadap ke-
sihatan rakyat dan perdagangan minyak sawit, seperti Ke-
menterian Kesihatan dan Kementerian Perdagangan Dalam Ne-
geri, Koperasi dan Kepenggunaan (KPDNKK).

Bagi MPOB pula, kami ingin memastikan bahawa minyak
sawit terpakai (yang diklasifikasikan sebagai minyak sawit
keladak di bawah Peraturan-Peraturan Lembaga Minyak Sawit
Malaysia (Pelesenan) 2005) tidak digunakan semula sebagai
minyak masak berasaskan sawit.

Dalam hal ini, MPOB pada tahun ini, telah menjalankan
pemeriksaan ke atas 28 pasar malam dan 78 restoran/gerai
makan/penjaja di Selangor dan Negeri Sembilan. Hasil pe-
meriksaan mendapati tiada minyak masak yang tidak berjenama
ditemui, dijual atau digunakan di premis-premis yang dilawati.

Sejumlah 54 premis peniaga minyak sawit keladak (minyak
masak terpakai) di semua wilayah juga telah diperiksa dan 30
sampel minyak sawit terpakai diambil untuk dianalisa. Setakat
kini, tidak ada sebarang bukti yang menunjukkan bahawa
minyak masak terpakai dikitar semula oleh peniaga-peniaga ini
ke dalam pasaran.

Walaupun demikian, MPOB akan terus memantau keadaan
untuk memastikan bahawa usaha murni kitar semula ini tidak
diambil kesempatan oleh pihak-pihak yang tidak bertanggung-
jawab bagi mengaut keuntungan, tanpa sebarang pertimbangan
diberi kepada kesihatan rakyat jelata. Sebarang maklumat da-
ripada umum mengenai kegiatan-kegiatan kitar semula minyak
masak terpakai ke dalam pasaran amat dihargai. –
choo@mpob.gov.my

TAN SRI Bernard Dompok (tiga dari kanan) mendengar ucapan Pengerusi MPOC, Dato’ Lee Yeow Chor semasa perasmian
POTS Manila 2012. Turut kelihatan Ketua Pengarah MPOB Datuk Dr Choo Yuen May (kanan).

Oleh Isa bin Mansor
dan Yoong Jun Hao
ibm@mpob.gov.my dan
jhyoong@mpob.gov.my

B
ANGI: MPOB melalui Unit
Khidmat Nasihat Teknikal

(TAS) menganjurkan program in-
teraksi dengan ahli Industri Mi-
nyak Sawit Malaysia pada 9 April
lalu di Ibu Pejabat MPOB. Prog-
ram tahunan dikenali MPOB TAS
- Malaysian Palm Oil Industry
Interaction itu diadakan bersem-
pena kehadiran Pengurus Pejabat
Serantau MPOB luar negara yang
menyertai mesyuarat PAC di sini
pada setiap tahun.

Seramai 97 peserta menyertai
program berkenaan membabitkan
79 peserta mewakili industri sawit
Malaysia dan 18 pegawai MPOB.

Ketua Pengarah MPOB, Datuk
Dr Choo Yuen May sewaktu ber-
ucap merasmikan program ber-
kenaan, berkata melalui program
itu, peserta bukan saja diberi pen-
dedahan mengenai pasaran mi-
nyak dan lemak melalui pemben-
tangan kertas kerja oleh Pengu-
rus-Pengurus Pejabat Serantau
MPOB, malah peserta disajikan
dengan maklumat mengenai isu
dan potensi pasaran minyak sa-
wit semasa di seluruh dunia.

Ahli industri minyak sawit di-
galak mengambil peluang ini un-
tuk berinteraksi dengan pengu-
rus berkenaan yang merupakan
mata dan telinga kepada industri
minyak sawit Malaysia.

Program interaksi itu dibahagi
kepada dua sesi iaitu sesi pertama
yang dipengerusikan oleh Tim-
balan Ketua Pengarah (Penyeli-
dikan dan Pembangunan), Dr Ah-
mad Kushari Din dan sesi kedua
oleh Pengarah Bahagian Penye-
lidikan Pembangunan Produk
dan Khidmat Nasihat, Dr Kala-
nithi Nesaretnam.

Sebanyak sembilan kertas kerja
dibentangkan mengenai potensi pa-
saran, cabaran serta isu semasa
minyak sawit meliputi lapan wi-
layah di seluruh dunia oleh Rosidah
Radzian (Amerika), Dr Nagendran
Balasundram (Eropah), Juanita
Lourdes (Australasia/Oceania),
Mohamad Fairus Hidzir (Asia Ba-
rat/Iran dan Asia Tengah), Isa Man-
sor (ASEAN/Asia Tenggara), Jo-
hari Minal (Afrika), Subashini Nan-
dras (Asia Selatan) dan Dr Ooi
Cheng Keat (Asia Jauh).

Pembentangan ini menarik mi-
nat peserta yang menghadiri
program berkenaan. Peserta juga
mengambil kesempatan pada sesi
soal jawab dengan mengemuka-
kan soalan berkaitan isu semasa
dan mengenai kemajuan pasaran
minyak dan lemak.

Selain itu, Felo Penyelidik Ka-
nan MPOB, Dr Siew Wai-Lin turut
membentang kertas kerja berta-
juk “Update on 3-MCPD and Glyci-
dol Esters” membincangkan hasil
kajian MPOB yang terkini menge-
nai 3-MCPD dan glycidol esters.

Beliau juga menjelaskan punca
kewujudan 3-MCPD dan glycidol
esters serta cara mengurangkan
kandungan ester berkenaan.

97 sertai program
interaksi TAS
industri sawit

Dato’ Hamzah ketuai delegasi ke Itali
bincang Tenaga Boleh Diperbaharu

DATO’ Hamzah Zainudin (tiga dari kanan) bersama Presiden APER, Mr Agostino
Re Rebaudengo (dua dari kanan). Turut kelihatan (dari kiri) Dr Ahmad Kushairi
Din, Ing Allesandre Brusa (ahli Majlis APER), Datin Paduka Numala Abd Rahim
dan Dr Kalyana Sundram (kanan).

Oleh Isa Mansor
ibm@mpob.gov.my

M
ANILA: Menteri Perusa-
haan Perladangan dan Ko-
moditi, Tan Sri Bernard

Dompok melakukan pelancaran
jualan produk minyak masak ber-
jenama BURUH keluaran Syarikat
Lam Soon dari Malaysia di gedung
pasar raya S & R, Manila, Filipina
pada 17 April 2012 baru baru ini.

Jualan minyak masak olein sawit
dari Malaysia itu merupakan ke-
jayaan hasil dari promosi yang di-
buat secara berterusan oleh Kera-
jaan dan industri sawit bagi me-
ngembangkan pasaran minyak
sawit dan produk berasasnya di pa-
saran luar negara.

Pelancaran itu dilakukan sem-
pena lawatan Tan Sri Bernard Dom-
pok mengetuai delegasi Teknikal
dan Perdagangan Malaysia ke Fi-
lipina bagi mengukuhkan hubu-
ngan dagangan komoditi antara ke-
dua-dua negara.

Turut serta dalam aturcara pe-
lancaran itu ialah Ketua Pengarah
MPOB, Datuk Dr Choo Yuen May,
Pengerusi MPOC, Dato’ Lee Yeow
Chor dan wakil dari Lembaga Kenaf
dan Tembakau Negara (LKTN),
Majlis Promosi Eksport Getah Ma-
laysia (MREPC) dan Majlis Perka-
yuan Malaysia (MTC).

Program bermula dengan uca-
pan alu aluan dilakukan oleh Pe-

ngurus Am Bahagian Eksport, Sya-
rikat Lam Soon, Siew Yuen Heng
dan diikuti oleh Presiden S&R Sto-
re, Filipina, Lucio Co dan peras-
mian oleh Tan Sri Bernard Dom-
pok.

Delegasi Malaysia juga telah di
bawa melawat bahagian gedung pa-
sar raya jualan S&R. Selain minyak
masak, produk penjagaan diri dan
serbuk pencuci keluaran syarikat
Malaysia juga telah dipasarkan me-

nerusi rangkaian pasaraya terse-
but.

Pelancaran minyak sawit Buruh
Malaysia dijangka akan menambah
pasaran minyak masak olein Ma-
laysia di Filipina.

Minyak masak Malaysia dijual
di pasar raya S&R Manila
Kejayaan jualan minyak masak olein sawit hasil promosi berterusan kerajaan

Oleh Dr. Nagendran Balasundram
nagen@mpob.gov.my

M
ILAN, ITALI: Persatuan Pe-
ngeluar Tenaga Boleh DiPer-

baharu Itali (Associazione Pro-
duttori Energia da Fonti Rinnova-
brili, APER) telah menyatakan
kesediaannya untuk bekerjasama
dengan industri sawit Malaysia ba-
gi meningkatkan penggunaan ba-
han mentah berasaskan sawit da-
lam sektor tenaga boleh diperba-
haru di negara tersebut.

Kesediaan ini disuarakan semasa
perjumpaan meja bulat dengan de-
legasi Malaysia yang diketuai oleh
Timbalan Menteri Perusahaan Per-
ladangan dan Komoditi (MPIC), Da-
to’ Hamzah Zainudin, ke Itali baru
baru ini. Turut menyertai mesyua-
rat itu ialah Ketua Setiausaha
MPIC, Datin Paduka Nurmala Abd
Rahim, Timbalan Ketua Pengarah
(Penyelidikan dan Pembangunan)
MPOB, Dr Ahmad Kushairi Din dan
Timbalan Ketua Eksekutif, MPOC,
Dr Kalyana Sundram.

Presiden APER, Mr Agostino Re
Rebaudengo dalam ucapan aluan be-
liau sempena mesyuarat itu memak-
lumkan bahawa APER adalah per-
tubuhan ulung yang mewakili sektor
tenaga boleh diperbaharu di Itali dan
ahlinya berkeupayaan menjanakan
8,000 megawatt tenaga elektrik.

Memandangkan keupayaan sek-

tor ini akan terus bergantung ke-
pada bekalan bahan mentah pada
paras harga yang kompetitif, APER
menyatakan kebimbangan dengan
peningkatan harga bahan mentah
dan pelaksanaan sistem pensijilan
yang meningkatkan kos operasi dan
menjejaskan keuntungan dan ke-
sinambungan operasi loji tenaga

boleh diperbaharu.
Pihak APER kini dalam proses

mengadakan rundingan dengan pi-
hak berkuasa Itali, khususnya ber-
kaitan dengan pembangunan sis-
tem pensijilan nasional agar tidak
membebankan industri tersebut.

APER juga mengalu-alukan dan
bersedia untuk mengadakan ker-
jasama dengan industri sawit Ma-
laysia yang pada pandangannya
adalah peneraju pembangunan in-
dustri sawit pada peringkat dunia.

Berdasarkan penjelasan dan
maklumat yang disampaikan oleh
delegasi Malaysia, pihak APER
akur yang pembangunan industri
sawit Malaysia adalah dilaksana-
kan secara mampan dan terkawal.

Delegasi itu juga memberi tum-
puan kepada pembangunan sektor
kayu kayan khususnya merekaben-
tuk perabot dan penghasilan pro-
duk berasaskan getah di Itali. Wakil
agensi di bawah MPIC, institusi
pendidikan dan sektor swasta turut
menyertai misi ini yang berlang-
sung pada 20-27 April 2012.

TAN Sri Bernard Dompok semasa merasmikan pelancaran jualan produk minyak masak berjenama BURUH keluaran
Syarikat Lam Soon dari Malaysia di gedung pasar raya S & R, Manila, Filipina baru-baru ini. Turut kelihatan Pengerusi
MPOC Dato’ Lee Lee Yeow Chor (kiri).

Oleh Norashikin Ahmad
shikin@mpob.gov.my

K
OTA TINGGI: Orang ramai
terutama syarikat perusa-
haan kecil dan sederhana

(PKS) dipelawa menceburi pernia-
gaan dalam pembuatan dan peng-
hasilan sabun berasaskan sawit
yang berpotensi untuk berkembang
maju dan mendapat sambutan
pengguna, kata seorang Pegawai
Penyelidik MPOB, sewaktu mem-
bentangkan kertas kerja bertajuk
Penghasilan Sabun: Peluang per-
niagaan untuk Perindustrian Kecil
dan Sederhana sempena Program
Hello Komoditi yang berlangsung di
sini, baru-baru ini.

Program Hello Komoditi yang di-
anjurkan Kementerian Perusahaan

Perladangan dan Komoditi (MPIC)
dirasmikan Timbalan Menteri
MPIC, Dato’ Hamzah Zainudin. Se-
ramai 800 orang terutama beliawa-
nis dari seluruh Negeri Johor me-
nyertai program sehari itu.

Kata Pegawai Penyelidik itu, tu-
juannya adalah untuk membantu
dan memberi pendedahan kepada
orang ramai bahawa produk sabun
berasaskan sawit berpotensi dijadi-
kan satu perniagaan yang berupaya
menjana pendapatan tambahan dan
meningkatkan sosioekonomi keluar-
ga.

Orang ramai dan peserta Prog-
ram Hello Komoditi yang menyertai
sesi pembentangan kertas kerja itu
bukan saja berpeluang mendengar
taklimat dan penjelasan dari pe-
gawai MPOB, malah turut berpe-

luang melihat dan mencuba sendiri
demonstrasi pembuatan sabun
yang dihasilkan dari minyak sawit
di gerai pameran.

Kos penghasilan produk itu ada-
lah rendah dan mampu diusahakan
orang ramai dan perusahaan sya-
rikat bertaraf kecil dan sederhana.

Produk sabun yang dihasilkan
itu adalah untuk tujuan penjagaan
kebersihan diri dan juga boleh di-
jadikan sebagai cenderamata.

Individu dan pengusaha yang

mempunyai modal kecil namun
berminat menceburi perusahaan
pembuatan sabun secara kecil-
kecilan, pelan perniagaan berse-
suaian disediakan bagi membo-
lehkan perusahaan dan pernia-
gaan berkenaan dilakukan di ru-
mah.

Melalui pelan ini, individu atau
pengusaha akan dibekalkan sabun
buku atau lutsinar separa siap da-
ripada syarikat pembekal yang di-
kenal pasti. Pengusaha hanya perlu

melakukan kerja mudah mengha-
silkan sabun yang siap dengan
mencampurkan bahan seperti pe-
wangi, pewarna dan membuat acu-
an mengikut kreativiti masing-ma-
sing.

Demonstrasi pembuatan sabun
lutsinar yang diadakan itu turut
dikunjungi Dato’ Hamzah Zainu-
din, Ahli Parlimen Kota Tinggi, Tan
Sri Syed Hamid Albar dan Ketua
Setiausaha MPIC, Datin Paduka
Nurmala Abdul Rahim.

PKS dipelawa
ceburi perniagaan
sabun sawit

Pseudomonas GanoEB3 boleh
rencat pertumbuhan ganoderma
Oleh Maizatul Suriza Mohamad
surIza@mpob.gov.my

B
EBERAPA kejadian penyakit
dilaporkan menyerang pokok

sawit yang ditanam di ladang. Pe-
nyakit yang paling bahaya ialah
Reput Pangkal Batang (RPB) yang
disebabkan oleh sejenis kulat da-
ripada genus Ganoderma.

Bagi mengawal masalah RPB,
MPOB berjaya membangunkan pro-
duk yang dinamakan serbuk
Pseudomonas GanoEB3.

Ia mengandungi bakteria endo-
fit di mana bakteria ini mampu
merencatkan pertumbuhan kulat
Ganoderma yang menyebabkan
penyakit RPB pada pokok sawit.

Selain itu, serbuk Pseudomonas
GanoEB3 yang berkualiti tinggi me-
ngandungi vermikulit, salah satu
formulasi dalam serbuk.

Vermikulit berupaya memeliha-
ra dan mengekalkan kestabilan ser-
ta keberkesanan bakteria yang di-
gunakan sewaktu tempoh penyim-
panan.

Kelebihan lain Pseudomonas Ga-
noEB3 adalah tahan lama iaitu se-
hingga 9 bulan walaupun disimpan
pada suhu bilik (27 ± 2°C).

Serbuk Pseudomonas GanoEB3
yang dihasilkan terbukti keberke-
sanannya dalam merencat pertum-
buhan kulat Ganoderma boninense
yang diuji sama ada di peringkat
makmal dan juga di tapak semaian.

Kadar jangkitan penyakit Gano-
derma ke atas anak sawit yang di-
rawat dengan menggunakan serbuk
Pseudomonas GanoEB3 dapat di-
kurangkan sehingga 52 peratus ber-
banding yang tidak dirawat.

Produk serbuk Pseudomonas Ga-
noEB3 ini adalah ejen kawalan bio-
logi terhadap penyakit Ganoderma
yang boleh mencegah jangkitan dan
penyebaran kejadian penyakit di
ladang.

MPOB bersedia memindah-
kan teknologi ini kepada pihak
industri yang berminat untuk
dikomersialkan.

Kesimpulannya, serbuk Pseudo-
monas GanoEB3 mempunyai bebe-
rapa kelebihan seperti dapat me-
ngawal penyakit RPB pada pokok
sawit secara berkesan selain mudah
digunakan.

Produk ini juga lebih mudah di-
simpan serta dihasilkan menggu-
nakan teknologi yang mesra
alam.

SERBUK Pseudomonas GanoEB3.

Produk berpotensi dapat sambutan

DATO’ HAMZAH Zainudin melihat sabun lutsinar sawit semasa melawat ke gerai pameran MPOB. Turut kelihatan Tan Sri
Syed Hamid Albar dan Datin Paduka Nurmala Abdul Rahim (berkaca mata gelap).

Mesyuarat PAC perkukuh
program penyelidikan MPOB
Oleh Noor Asmawati Abdul Samad
watie@mpob.gov.my

B
ANGI: Mesyuarat Jawatanku-
asa Penasihat Program (PAC)

Lembaga Minyak Sawit Malaysia
(MPOB) yang diadakan setiap ta-
hun adalah mekanisme penting ba-
gi memastikan program penyelidi-
kan dan pembangunan dilaksana-
kan mempunyai hala tuju dan
strategi tepat.

Ahli PAC yang terdiri daripada
pakar dan saintis dalam dan luar
negara, meneliti setiap cadangan
program penyelidikan dan membe-
ri nasihat bagi menambah baik
program dan pelaksanaan penye-
lidikan berkaitan industri sawit.

Pengerusi MPOB, Dato’ Seri Uta-
ma Shahrir Abdul Samad (kanan)
berkata demikian ketika berucap
merasmikan mesyuarat Program
PAC ke-32 yang diadakan di Ibu
Pejabat MPOB, di sini, baru-baru
ini. Turut hadir, Ketua Pengarah
MPOB, Datuk Dr Choo Yuen May.

Beliau berkata, industri sawit
perlu dibangunkan dengan lebih
pantas bagi memastikan matlamat
Program Transformasi Ekonomi
Negara iaitu mencapai status eko-
nomi berpendapatan tinggi terca-
pai pada tahun 2020.

Menurutnya, pendekatan yang le-
bih holistik terutama dalam bidang
penyelidikan amat penting teruta-
ma bagi menyediakan teknologi dan
produk berasaskan sawit berpoten-
si untuk pembangunan ekonomi.

“Bagi mentransformasi industri
sawit kepada ekonomi berpenda-
patan tinggi, peluang yang ada per-
lu diteroka dan pada masa sama
menghadapi cabaran yang timbul

seperti produktiviti yang statik, ter-
lalu bergantung kepada tenaga ker-
ja asing, pengeluaran mampan, isu
alam sekitar dan rintangan dalam
pasaran antarabangsa,” katanya.

“Mesyuarat yang menghimpun-
kan pakar dan saintis ini beker-
jasama bagi menyumbang, meneliti
dan memberi nasihat mengenai
strategi projek penyelidikan yang
akan dilaksanakan MPOB teruta-
ma yang membabitkan 10 strategi
berkenaan,” katanya.

Beliau turut mengumumkan tiga
ahli PAC baru dilantik iaitu Profesor
Simon Blackmore dari Harper
Adams University College, United
Kingdom dan Profesor Edward
Maltby dari University of Liverpool,
United Kingdom bagi Jawatankuasa
Biologi dan Wan Mohd Zain Wan
Ismail, Ketua Pegawai Eksekutif, Fel-
da Vegetable Oil Products Sdn Bhd
bagi Jawatankuasa Promosi Tekni-
kal dan Pembangunan Pasaran.

Dato’ Seri Utama Shahrir ber-
harap penyelidikan dan pembangu-
nan berkualiti akan terus memper-
kukuhkan MPOB sebagai institusi
penyelidikan sawit.

Bakteria ejen kawalan
biologi penyakit RPB
Mikroorganisma kawal populasi organisma berbahaya
Oleh Maizatul Suriza Mohamad
suriza@mpob.gov.my

P
ENYAKIT reput pangkal ba-
tang (RPB) adalah ancaman
besar kepada pokok sawit. Ia

disebabkan oleh kulat Ganoderma
yang mengakibatkan kerugian
pada industri sawit di negara ini.

Pelbagai kaedah digunakan bagi
mengawal penyakit ini termasuk
kawalan secara sanitasi, penggu-
naan racun kulat hexaconazole, ka-
edah surgeri dan kaedah timbunan
tanah (soil mounding).

Keberkesanan penggunaan kae-
dah kawalan penyakit RPB ini ber-
gantung kepada ciri pertumbuhan
kulat Ganoderma yang mempunyai
beberapa peringkat rehat terma-
suk miselia yang resisten, basidios-
pora, klamidospora dan pseudos-
kerotia.

Sebagai kaedah alternatif, kawa-
lan secara biologi dipilih sebagai
langkah bijak dalam mengawal pe-
nyakit Ganoderma pada pokok sa-
wit.

Kawalan biologi bermaksud
penggunaan mikroorganisma se-
perti bakteria atau kulat sebagai
ejen kawalan biologi yang berupaya
mengawal populasi organisma ber-
bahaya yang boleh menyebabkan
penyakit dan kerosakan kepada ta-

naman tertentu.
Antara kelebihan menggunakan

kaedah kawalan biologi dalam me-
ngawal penyakit RPB pada pokok
sawit adalah selamat digunakan,
berkesan untuk jangka masa pan-
jang, tidak ada kesan sampingan
dan mesra alam.

Kajian menggunakan bakteria
endofit sebagai ejen kawalan bio-
logi bagi merencat dan mengawal
penyakit tanaman seperti pisang,
tomato, koko dan lain-lain sedang
giat dijalankan.

Dalam pengawalan penyakit RPB
pada pokok sawit, bakteria endofit
juga digunakan sebagai ejen ka-
walan biologi dan hasil yang di-
peroleh amat memberangsangkan.

Secara umumnya, bakteria en-
dofit adalah organisma yang hidup
dan membiak di dalam tisu tum-
buhan tanpa menyebabkan seba-
rang kesan sampingan terhadap
hosnya.

Sesetengah bakteria endofit yang
dilaporkan berupaya membantu
pertumbuhan dan memperbaiki
tumbesaran sesuatu tanaman.

Dalam kajian kawalan penyakit
RPB dengan menggunakan bakte-
ria endofit, didapati bakteria ini
berupaya merencat pertumbuhan
kulat Ganoderma kerana mengha-
lang kulat untuk mendapatkan

sumber makanan dan penggunaan
ruang yang terdapat di dalam sis-
tem pokok sawit yang diperlukan
untuk pertumbuhannya.

Di Malaysia, terdapat berapa ka-
jian menggunakan bakteria endofit
sebagai ejen kawalan biologi ter-
hadap penyakit RPB pada pokok
sawit.

MPOB berjaya memencilkan bak-
teria endofit daripada akar pokok
sawit.

Hasil daripada kajian ini, terda-
pat 12 spesis bakteria endofit yang
dikenalpasti berpotensi berupaya
merencat pertumbuhan kulat Ga-
noderma boninense.

Di antara bakteria endofit yang
dikenalpasti adalah daripada genus
Agrobacterium, Burkholderia,
Pseudomonas, Bacillus, Serratia,
Staphylococcus Corynebacterium,
Clavibacter dan Klebsiella.

Hasil kajian MPOB mendapati
bahawa bakteria endofit daripada
genus Pseudomonas dan Bur-
kholderia berupaya merencat per-
tumbuhan kulat G. boninense di
dalam ujian makmal secara in vitro
dan berupaya mengurangkan ke-
jadian penyakit RPB apabila anak
sawit diberi rawatan awal dengan
ejen kawalan biologi ini.

Pertumbuhan anak sawit dida-
pati turut meningkat apabila ra-

watan menggunakan bakteria en-
dofit diberikan.

Kajian penggunaan bakteria en-
dofit sebagai ejen kawalan biologi
terhadap penyakit Ganoderma
pada pokok sawit juga turut dija-
lankan kumpulan penyelidik Uni-
versiti Putra Malaysia (UPM).

Penggunaan bakteria sebagai

ejen kawalan biologi terhadap pe-
nyakit RPB yang disebabkan oleh
kulat Ganoderma pada pokok sawit
amat berkesan.

Kaedah ini juga lebih murah dan
lebih selamat untuk digunakan. De-
ngan kaedah kawalan biologi ini,
jangkitan kulat Ganoderma pada
pokok sawit dapat dikawal.

Kulat trichoderma perlahankan pembiakan ganoderma
Oleh Shamala Sundram
shamala@mpob.gov.my

R
EPUT pangkal batang (RPB)
yang disebabkan oleh kulat Ga-

noderma adalah satu penyakit sa-
wit di Malaysia. Kebiasaannya, pe-
nyakit ini ditangani melalui
‘cultural practices’ seperti kaedah
sanitasi ketika penanaman semula
di mana dapat mengurangkan ri-
siko penyakit ini pada peringkat
awal.

Kajian menggunakan kawalan ki-
mia masih pada peringkat awal dan
memerlukan kajian lebih lanjut.
Kajian rawatan secara kawalan ki-
mia pula yang menggunakan hexa-
conazole dengan kaedah suntikan
tekanan memberikan kadar kema-
tian pokok lebih rendah.

Selain bakteria endofit yang di-
gunakan untuk mengawal sera-
ngan Ganoderma pada pokok sawit,
terdapat juga kulat yang boleh di-
gunakan sebagai ejen kawalan bio-
logi seperti Trichoderma. Tricho-
derma adalah satu pendekatan mes-
ra alam dalam menangani RPB.

Kulat ini mempunyai beberapa
mekanisme yang sangat unik dalam
mengendalikan pathogen seperti
mycoparasitisma, antibiosis, persa-

ingan untuk nutrien atau ruang,
tolerasi terhadap stres, kuarantin
nutrien tak organik, induksi per-
tahanan dan pentakaktifan enzim
pathogen sekali gus berupaya mem-
perlahankan pembiakan kulat Ga-
noderma.

Trichoderma spp. seperti T. ha-
rzianum dikomersialkan sebagai
ejen kawalan penyakit tanaman

yang disebabkan oleh cendawan se-
perti TRICHODEX, yang digunakan
untuk reput pangkal epal.

Di MPOB, penyelidik sedang
mengkaji Trichoderma sebagai
ejen kawalan biologi dan cara ker-
janya terhadap Ganoderma.

Percubaan makmal dan penana-
man anak benih sawit mengguna-
kan Trichoderma spp. menunjuk-

kan hasil yang baik sebagai ejen
kawalan biologi dengan memper-
lahankan pembiakan kulat Gano-
derma dan penyakit RPB.

Potensi pencilan Trichoderma
yang dipilih dari tanah ladang sawit
di Semenanjung Malaysia dinilai
melalui in vitro.

Hasil daripada 3 jenis ujian an-
tagonis yang dijalankan; dwi kul-

tur, dwi lapisan kultur dan agar
beracun. Didapati 6 daripada 150
Trichoderma sp. konsisten dalam
pengawalan G. boninense.

Kesemua 6 pencilan Trichoderma
berkenaan ditentukan melalui pe-
nilaian in vivo menggunakan anak
pokok sawit yang berusia 4 bulan
yang dijangkiti G. boninense dan
dirawat dengan aplikasi konidia
Trichoderma; T. asperellum, Tri9
dan T. virens Tri29 menunjukkan
kawalan yang baik dengan indeks
serangan penyakit (ISP) iaitu 46 dan
58 pada ujian in vivo, dibandingkan
dengan anak pokok yang dijangkiti
dan tidak dirawat dengan Tricho-
derma.

Penilaian in vivo diulang dua ka-
li. Ujian ini dilakukan selama 24
minggu dan gejala penyakit dicatat
bersesuaian dengan simptom pe-
nyakit yang diberikan.

Perkembangan penyakit ini di-
jelaskan dengan menggunakan
ISP yang menggambarkan tahap
keparahan penyakit berdasarkan
kemajuan urutan simptom penya-
kit.

Rajah menunjukkan anak pokok
kajian daripada rawatan pencilan T.
asperellum, Tri9 dan T. virens, Tri29
terhadap jangkitan G. boninense.

ANAK sawit yang diinokulasi dengan kulat Ganoderma boninense yang dirawat
dengan bakteria Pseudomonas GanoEB1 (kiri) dan tidak dirawat (kanan).

CONTOH bakteria endofit yang
dikenalpasti berpotensi sebagai ejen
kawalan biologi terhadap penyakit
RPB pada pokok sawit.

UJIAN kultur duaan (dual culture)
menunjukkan bakteria Pseudomonas
GanoEB1 merencatkan pertumbuhan
miselia kulat Ganoderma boninense.

ANAK pokok yang dijangkiti tanpa aplikasi kawalan Trichoderma.

TEKNOLOGI: MPOB ‘Microbial
Identification System’ 1 (MIDS 1)

PENYELIDIK: Farah Nadia Omar

M
POB ‘Microbial Identification
System 1’ (MIDS 1) adalah sistem

untuk mengenalpasti bakteria, yis dan
kulat dengan menggunakan teknologi
Microplate. MIDS 1 MPOB, berupaya
mengenalpasti mikrob berasaskan 94
ujian fenotip dan 23 ujian biokimia.
Sistem MIDS 1 mampu digunakan un-
tuk mengenalpasti komuniti mikrob
dalam pelbagai sampel dari ekosistem
di dalam alam sekitar. Setakat ini, MI-
DS 1 MPOB, mempunyai pangkalan
data sebanyak 1,744 bagi bakteria, 617
bagi kulat dan 267 bagi yis.

Ringkasan teknologi yang akan ditawarkan sempena Seminar Pemindahan
Teknologi (TOT) 2012 di Ibu Pejabat MPOB pada 14 Jun 2012

TEKNOLOGI: MPOB ‘Fungal
Identification System’ 1 (FIDS 1)

PENYELIDIK: Nur Hafizan Ismael

M
POB ’Fungal Identification System’
1 (FIDS 1) adalah satu sistem yang

digunakan untuk mengenalpasti kulat.
MPOB FIDS 1, adalah kaedah molikul
berasaskan fragmen DNA iaitu ’internal
transcribed spacer’ (ITS) di dalam DNA
kulat. Fragmen ITS yang terdapat di da-
lam DNA kulat adalah kawasan yang agak
spesifik mengikut spesis kulat. Kaedah
MPOB FIDS 1 mengunakan primer ITS 1
dan ITS 4 bagi mengenalpasti spesies ku-
lat.

TEKNOLOGI: Ribonuclease Protection
Assay (RPA) for Orange Spotting
Coconut Cadang-Cadang Viroid
Variant (OS-CCCVd) Screening in Oil
Palm

PENYELIDIK: Shamala Sundram

R
ibonuclease Protection Assay (RPA)
adalah sistem mengenalpasti kehadi-

ran viroid CCCVd yang menyebabkan pe-
nyakit bintik oren pada pokok sawit. Ka-
edah ini dibangunkan bersama Universiti
Putra Malaysia (UPM). Kaedah RPA lebih
konsisten dan berkesan berbanding kaedah
lain seperti dot-blot assay. Kaedah ini juga
lebih selamat kerana tidak menggunakan
isotop radioaktif. Kaedah ini juga kurang
menggunakan tenaga manusia dan lebih
murah berbanding kaedah RPA yang meng-
gunakan isotop radiaoaktif.

TEKNOLOGI: Sistem Maklumat
Biakbaka (BIS)

PENYELIDIK: Dr Mohd Din
Amiruddin

S
istem Maklumat Biakbaka (BIS) ada-
lah satu sistem berkomputer yang di-

bangunkan bagi membolehkan pengenda-
lian data biakbaka sawit (khususnya ber-
kaitan pengumpulan dan pengurusan
data) supaya lebih cekap. Integrasi dan
perkongsian data dari stesen kerja yang
berlainan menjadi lebih mudah dan sis-
tematik. Sistem ini merangkumi kema-
sukan data, semakan rekod, analisis data,
penyediaan laporan dan penyimpanan da-
ta. Aplikasi BIS dibangunkan mengguna-
kan teknologi Client/Server Architecture
di mana data disimpan di dalam pangkalan
data di server komputer manakala apli-
kasinya disimpan di komputer peribadi.
Sistem BIS mampu mengurangkan masa
yang diperlukan dalam semakan dan ke-
masukan data penyelidikan dari 4.5 - 7 hari
kepada 1 - 4.5 hari. Sistem ini diuji bagi
perbandingan kaedah manual pengumpu-
lan, pengolahan, semakan dan analisis da-
ta penyelidikan.

Data boleh diperoleh dengan segera
pada masa tidak terhad memandangkan
kerja berkaitan dengan memproses data
mentah dapat dilakukan dengan mudah.
Penjimatan masa dapat dicapai dalam
memproses data sehingga menghasilkan
laporan dari 6 - 25 hari kepada 1 - 7 hari.
BIS mampu menyalurkan maklumat se-
cara berkesan dan efektif kepada peng-
guna apabila diperlukan dalam keadaan
semasa (real time) dan tempoh singkat.
Enjin carian pada sistem BIS mampu
mencari maklumat diperlukan dengan
segera berbanding teknik manual yang
memerlukan pengesanan lokasi dan ke-
dudukan fail yang memakan masa lama.
Justeru, BIS mampu mengurangkan
tempoh masa kerja dan seterusnya me-
ngurangkan kos buruh, tenaga dan ba-
han.

TEKNOLOGI: Gen Fitoene Sintase
dari Kelapa Sawit (Elaeis olifera)
untuk Pengubahsuaian Kandungan
Karoten.

PENYELIDIK: Wan Nur Syuhada Wan
Sulaiman

K
arotenoid disintesis oleh organisma
fotosintesis dan beberapa bakteria

dan kulat yang tidak berfotosintesis. Pe-
ngamal diet yang kaya dengan karotenoid
seperti buah-buahan dan sayur-sayuran,
adalah lebih sihat dan kurang berisiko
menghidapi penyakit kronik. Selain itu,
kekurangan karotenoid terutamanya vi-
tamin A boleh membawa kepada buta dan
kematian pramatang bagi bayi dalam kan-
dungan. Maka, pengubahsuaian kandu-
ngan karotenoid adalah salah satu da-
ripada sasaran utama program minyak
sawit kejuruteraan genetik di Lembaga
Minyak Sawit Malaysia (MPOB). Pering-
kat pertama dalam tapak jalan karotenoid
adalah kondensasi dua molekul geranyl-
geranyl difosfat (GGDP) untuk mengha-
silkan fitoene (karotenoid tanpa warna)
yang dimangkinkan oleh enzim fitoene
sintase (psy). Banyak kajian telah me-
nunjukkan bahawa aktiviti psy menje-
jaskan laluan fluks karotenoid dalam tum-
buhan seperti tomato dan kanola. Gen psy
juga menjadi sasaran pertama untuk
memperbaiki kandungan karotenoid da-
lam tumbuhan transgenic seperti tomato.
Selain dari kelapa sawit, psy boleh di-
gunakan dalam sistem heterologous dan
tanaman lain bagi memanipulasi kandu-
ngan karotenoid seperti padi, tomato, dan
lada. Saintis dari universiti-universiti
tempatan, institusi penyelidikan dan sya-
rikat-syarikat berasaskan penyelidikan
boleh mendapat manfaat daripada meng-
gunakan cDNAs bagi memanipulasi kan-
dungan karotenoid samada dalam kelapa
sawit atau dalam tumbuhan lain.

TEKNOLOGI: Pengeluaran papan
berketumpatan sederhana (MDF)
daripada pelepah sawit dan
campurannya

PENYELIDIK: Zawawi Ibrahim

I
ndustri berasaskan kayu di Malaysia
kebanyakannya menggunakan kayu

getah sebagai bahan mentah untuk pe-
ngeluaran produk terutama sektor papan
komposit. Oleh yang demikian, bekalan
bahan ini sudah tidak mencukupi dise-
babkan pertumbuhan industri ini. Ma-
laysia menghasilkan bahan biojisim sawit
sebanyak 80 juta tan setahun (berat ke-
ring). Daripada jumlah itu, sebanyak 45
juta tan dihasilkan dari pelepah sawit.
Kajian dilakukan di loji rintis MDF bagi
pembuatan papan berketumpatan seder-
hana menggunakan 100 peratus pelepah
sawit dan juga percampurannya dengan
kayu getah dan juga campuran kayu tro-
pika. Daripada keputusan ujian yang di-
jalankan, papan ini mempunyai sifat ke-
kuatan yang tinggi dan memenuhi ke-
perluan standard antarabangsa. Oleh
kerana bekalan bahan ini yang banyak
dan mempunyai sifat kekuatan yang baik,
ia mempunyai potensi yang tinggi untuk
dikomersilkan.

TEKNOLOGI: Poliuretana Hijau
Sebagai Produk Hiasan

PENYELIDIK: Kosheela Devi Poo
Palam

P
roduk hiasan (ornaments) biasanya
digunakan untuk menghias sama ada

sebagai hiasan dalaman atau luaran. Ia
juga dapat memberikan identiti tersen-
diri kepada sesebuah bangunan dengan
penggunaan produk hiasan berkenaan.
Kebiasaannya, produk hiasan di dalam
sektor ini dibuat daripada konkrit, gi-
psum, kayu, dan besi. Poliuretana yang
dikenali dengan sifatnya yang serba guna,
boleh juga digunakan untuk menghasil-
kan produk hiasan. Kini, kebanyakan pro-
duk hiasan berasaskan poliuretana ada-
lah daripada poliol berasaskan petrole-
um. MPOB menghasilkan satu teknologi
yang berinovasi dalam menghasilkan pro-
duk hiasan poliuretana dengan menggu-
nakan poliol berasaskan sawit. Poliol ber-
asaskan sawit dihasilkan menggunakan
teknologi yang dipatenkan MPOB. Ber-
banding produk hiasan lain, produk hia-
san poliuretana adalah ringan, mudah di-
pasang, memerlukan tenaga kerja dan pen-
jagaan minimum, tidak membahayakan
kesihatan yang berpunca daripada bahan
mudah meruap dan gentian kaca, tiada
risiko serangan anai-anai dan kulat, tahan
lasak terhadap cuaca, boleh dicat dan di-
bentuk mengikut kehendak pengguna. Le-
bih 25 peratus bahan mentah digunakan

TEKNOLOGI: Formulasi Serbuk
Amphinema GanoEF2-P untuk
kawalan penyakit Ganoderma
pada pokok sawit

PENYELIDIK: Nur Rashyeda Ramli

R
ingkasan: MPOB berjaya mengha-
silkan formulasi serbuk bagi kulat

Amphinema GanoEF2-P yang boleh me-
rencat dan mengawal penyakit Ganoder-
ma yang menyerang pokok sawit. Kajian
nurseri untuk mengkaji keberkesanan
formulasi serbuk Amphinema GanoEF2-
P menunjukkan kulat ini berupaya me-
ngurangkan kadar pertumbuhan G. bo-
ninense pada anak pokok sawit yang
dirawat berbanding anak pokok sawit
yang tidak dirawat. Anak pokok sawit
yang dirawat dengan serbuk Amphinema
GanoEF2-P merekodkan kadar kematian
yang rendah dan signifikan pada 45.8
peratus berbanding anak pokok sawit
tidak dirawat pada 85 peratus. Analisa
kejadian penyakit Ganoderma menun-
jukkan kejadian penyakit dapat diku-
rangkan 42.4 peratus pada anak pokok
sawit dirawat. Formulasi serbuk me-
ngandungi kulat Amphinema GanoEF2-
P boleh digunakan sebagai ejen kawalan
biologi untuk kawalan penyakit Gano-
derma dan berpotensi mencegah jang-
kitan dan penyebaran penyakit di ladang.
MPOB bersedia memindahkan teknologi
ini kepada pihak industri, universiti atau
institusi penyelidikan berminat.

TEKNOLOGI: Jentera memungut
buah sawit relai

PENYELIDIK: Ir.Ab Rahim Shuib

B
uah sawit relai biasanya bertabu-
ran di atas tanah bila tandan jatuh

sewaktu aktiviti penuaian dan kerana
kandungan minyak yang tinggi ia perlu
dipungut. Kebiasaannya aktiviti ini di-
lakukan secara manual iaitu menggu-
nakan tangan ataupun pencakar bagi
membantu kerja mengutip. Pelbagai usa-
ha penyelidikan dan inovasi dijalankan
bagi menghasilkan alat yang mampu
memungut buah sawit relai dengan ber-
kesan dan pantas namun hasilnya masih
belum memberangsangkan.

Teknologi terbaru MPOB ini meng-
gunakan konsep sedutan bagi tujuan me-
mungut buah sawit relai. Inovasi ini
adalah penambahbaikan daripada tek-
nologi terdahulu di mana ia mampu
menghasilkan kuasa sedutan berkesan
disamping mengelakkan masalah seperti
tanah tersangkut pada saluran hos dan
sebagainya. Dengan reka bentuk bekas
“cyclone”, ia mampu mengurangkan ke-
rosakan kepada buah sawit relai. Ia juga
mampu mengasingkan sampah dan buah
sawit relai kepada 2 lapisan ketika di
dalam bekas. Ujian di lapangan men-
dapati jentera ini berupaya memungut
1,200 hingga 1,500kg buah sawit relai
sehari.

TEKNOLOGI: Amalan Pengurusan
Terbaik Penanaman Sawit Di Tanah
Gambut: Mucuna bracteata Sebagai
Tanaman Kekacang Penutup Bumi

PENYELIDIK: Hasnol Othman

D
i tanah gambut, amalan penanaman
kekacang penutup bumi (KPB) ada-

lah sangat penting khususnya bagi tujuan
pemuliharaan kelembapan tanah. Ama-
lan ini secara langsung mengurangkan
kadar susutan gambut, menghalang ke-
jadian pengeringan tidak berbalik gam-
but serta meminimumkan risiko keba-
karan tanah gambut. Kajian terdahulu
menunjukkan pertumbuhan KPB konven-
sional yang terdiri daripada kombinasi
Pueraria javanica, Centrosema pubse-
cents dan Calopogonium cearuleum di
tanah gambut adalah tidak memuaskan.
Satu kajian dijalankan di Stesen Penye-
lidikan MPOB Teluk Intan, Perak, ber-
tujuan menilai kesesuaian Mucuna brac-
teata sebagai tanaman KPB di ladang sa-
wit di tanah gambut. Keputusan kajian
menunjukkan pertumbuhan Mucuna
bracteata mencapai 80 peratus litupan
tanah di peringkat 12 bulan selepas tanam
dan kekal sehingga peringkat 36 bulan
selepas tanam. Pertumbuhan dan peng-
hasilan buah tandan segar sawit di ka-
wasan bertanam Mucuna bracteata ada-
lah lebih tinggi berbanding kawasan tan-
pa penanaman KPB. Sehubungan itu
adalah disyorkan penanaman Mucuna
bracteata diamalkan sebagai tanaman
KPB di ladang sawit di tanah gambut.

TEKNOLOGI: Minyak masak merah
dengan komposisi asid lemak yang
seimbang

PENYELIDIK: Nabilah Kamaliah
Mustapha

M
inyak masak sawit yang digunakan
pada hari ini adalah jenis biasa

yang mempunyai rasa dan kestabilan
yang baik tetapi boleh menjadi keruh di
bawah keadaan sejuk. Komponen nutrisi
semula jadi terdapat dalam minyak sawit
yang boleh diekstrak adalah seperti to-
koferol, tokotrienol, karoten, sterol, squa-
lene dan lain-lain. Teknologi ini meng-
gabungkan produk minyak sawit dengan
minyak sayuran tidak tepu lain bagi me-
ningkatkan lagi kestabilan dan menam-
bah nilai nutrisi minyak masak berke-
naan. Proses yang terbabit bagi meng-
hasilkan minyak masak merah ini terdiri
daripada gabungan langkah pemprosesan
seperti pemeringkatan dan penapisan
pada keadaan yang sederhana. Produk
yang terhasil daripada proses ini mengan-
dungi nutrisi semula jadi dengan kom-
posisi asid lelemak yang seimbang dan
kekal dalam bentuk cecair pada suhu se-
juk.

TEKNOLOGI: Sitometri Imej (SI):
Kaedah Analisa Genetik Kalus
dan Kultur Ampaian Sawit

PENYELIDIK: Dr Maria Madon

S
itometri imej menggunakan perisi-
an pangkalan data imej dan analisis

PAX-it untuk menganalisa variasi ge-
netik, menganggar saiz genom dan men-
cerap aktiviti nuklei kalus dan kultur
ampaian sawit. Analisa ini tidak dapat
dilakukan menggunakan kaedah sito-
metri aliran memandangkan populasi
nuklei di dalam kalus dan kultur am-
paian adalah rendah. Oleh itu kaedah SI
dibangunkan dengan cara mengkuan-
tifikasikan kawasan kromogenik imej
hitam-putih nuklei diikuti oleh kiraan
integratif ketumpatan optik melalui per-
isian imej analisis PAX-it. Menggunakan
kaedah ini kandungan DNA kalus sawit
dapat dianggarkan di mana sebelum ini
ia tidak dapat dilakukan mengguna tek-
nik sitometri aliran. Ini mendatangkan
manfaat kepada penyelidik yang ber-
minat untuk menganggarkan saiz ge-
nom kalus sawit dan mendalami aspek
variasi genetik mikropropagasi sawit.

TEKNOLOGI: Proses Penghasilan
Sophorolipid Biosurfaktan
Berasaskan Minyak Sawit

PENYELIDIK: Dr Abd Rashid Mohd
Yatim

S
ophorolipid biosurfaktan adalah ba-
han hasil bioteknologi hijau dari-

pada minyak sawit yang berpotensi men-
jadi bahan asas produk penjagaan diri.
Sophorolipid biosurfaktan mengandungi
dua komponen iaitu asid sophorolipid
dan lakton sophorolipid. Sophorolipid
biosurfaktan berasaskan minyak sawit
dihasilkan menggunakan bioreaktor mi-
ni logi rintis. Satu-satunya applikasi
sophorolipid biosurfaktan adalah sebagai
bahan aktif deodoran. Ujian antimikro-
bial menunjuk bahawa sophorolipid
menghalang pertumbuhan bakteria jenis
Staphylocococus epidemidis dan Propio-
nibacterium acnes yang terdapat pada
kulit manusia menyebabkan bau peluh.

TEKNOLOGI: Teknologi Nano Jenis
Mikroemulsi Aerosol-Serangga
Perosak Berasaskan Bahan Sawit
bagi Kepentingan Kesihatan Awam.

PENYELIDIK: Dr Ismail Ab Raman

M
ikroemulsi aerosol-serangga pero-
sak adalah teknologi nano berasas-

kan bahan sawit yang mesra alam dan
pengguna dikaji dan diformulasi bagi me-
ngawal serangga perosak kepada kepen-

tingan awam.
Bahan terbitan sawit seperti surfak-

tan dan pelarut terhasil dari bahan
semula jadi, mudah terurai, takat mu-
dah bakar yang tinggi, kurang menye-
babkan masalah kesihatan kepada pe-
kerja atau pengguna dan sebagainya.
Dua sistem mikroemulsi-aerosol ber-
saiz nano (<100nm) dihasilkan, iaitu
air dalam minyak (W/O) dan minyak
dalam air (O/W) bagi mengawal se-
rangga jenis terbang (nyamuk, lalat)

dan serangga jenis menjalar (lipas,
anai-anai, semut).

Pencirian fisikokimia seperti kestabi-
lan larutan/produk, saiz partikel, keli-
katan dan ciri-ciri ‘mist’ terbentuk di-
lakukan dan menepati ciri-ciri keperluan
sebagai mikroemulsi-aerosol W/O dan
O/W bagi pengawalan serangga perosak.
Kajian keberkesanan/bioefikasi produk
mikroemulsi-aerosol W/O dan O/W ter-
hadap serangga perosak sedang berja-
lan.

TEKNOLOGI: Pemendakan-bersama
bagi Menghasilkan Pemangkin
Pepejal untuk Proses Oleokimia

PENYELIDIK: Noor Azeerah Abas

T
eknologi pemangkinan adalah satu
entiti baru yang mampu memperce-

patkan kadar tindak balas kimia. Secara
tidak langsung, pembangunan pemangkin
selektif berpotensi meningkatkan daya
saing ekonomi oleokimia dan memper-
luaskan penggunaannya. Di dalam proses
oleokimia, secara konvensional, pemang-
kin homogen berasid atau beralkali di-
gunakan. Namun, ada beberapa kelebihan
pembangunan mangkin pepejal dalam tin-

dak balas oleokimia iaitu dapat mening-
katkan kecekapan proses, menjimatkan
kos memandangkan mangkin pepejal mu-
dah dipisahkan daripada campuran tin-
dak balas dan ia boleh diaktifkan semula
selepas tindak balas pertama.

Kajian menghasilkan mangkin cam-
puran pepejal oksida melalui teknologi
pemendakan-bersama. Antara kelebihan
teknologi ini ia membabitkan proses
ringkas dan menjimatkan masa, memu-
dahkan kawalan pH, saiz zarah serta
komposisi selain dapat memberi hasil
pengeluaran yang tinggi selepas pemang-
kin diaktifkan. Faktor ini akan mem-
bawa kepada kos penghasilan yang ren-
dah.



8

Haji Bahari berusaha untuk
masa depan diri, keluarga

Kuota minyak masak mencukupi
Jumlah sedia ada tampung keperluan isi rumah, penduduk seluruh negara

JUMLAH keperluan minyak masak 73,000 tan/bulan untuk penduduk seluruh negara mencukupi.

P
EKEBUN kecil contoh kali ini
menampilkan seorang peke-

bun yang berpegang pada falsafah
hidup ‘Berusaha Untuk Masa De-
pan Diri dan Keluarga’. Pekebun
kecil sawit yang dimaksudkan ialah
Haji Bahari Mohamad, 63, yang me-
netap di Felda Chempelak Barat,
Segamat, Johor.

Hasil perkongsian hidup bersama
isteri tercinta, Hasmah Ridzuan, be-
liau dikurniakan tujuh cahaya ma-
ta iaitu seorang lelaki dan enam
perempuan.

Bahari mengusahakan kebun se-
luas 3.54 hektar dengan menanam
sawit. Jenis tanah di kawasan kebun
beliau adalah jenis pedalaman. Be-
liau mula menanam sawit pada Jun
1999 dengan menggunakan bahan
tanaman dura x pisifera (D× P) de-
ngan jarak tanaman 9m × 9m × 9m.

Beliau mengamalkan penana-
man sistem segi tiga dengan jumlah
pokok sebanyak 148 pokok/ha.
Sumber anak benih sawit diperoleh
daripada RISDA Sekijang. Pemba-
ngunan kebun untuk penanaman
sawit pada peringkat awal diurus-
kan menggunakan modal sendiri
dan juga bantuan daripada RISDA.

Bahari mula mengusahakan ta-
naman sawit sepenuh masa pada
tahun 1999 dan menjadi ahli kelab
30 tan MPOB pada tahun 2008.

Dengan bimbingan dan tunjuk
ajar daripada TUNAS kawasan, Hai-

zil Asrul, beliau mempraktikkan
amalan Pengurusan Ladang yang
Baik (GAP) di kebun sawitnya se-
perti merekodkan hasil yang diper-
oleh ke dalam buku rekod ladang.

Mengamalkan pembajaan yang se-
imbang dengan menggunakan baja
MPOB F4. Pembajaan dilakukan se-
banyak 4 kali setahun (8kg/pokok/ta-
hun) manakala aktiviti pemangkasan
akan dilakukan setiap kali pada mu-
sim penuaian. Penuaian hasil akan
dilakukan setiap 15 hari sekali.

Rekod hasil tertinggi yang diper-
oleh Bahari adalah sebanyak 34

tan/ha/tahun pada tahun 2009. Da-
lam aspek penyelenggaraan kebun,
Bahari mengupah sembilan orang
pekerja bagi membantu mengurus-
kan kebun selain dibantu anak le-
laki beliau.

Beliau memiliki sebuah lori yang
digunakan bagi mengangkut buah
tandan segar untuk dijual kepada
pusat timbang yang berdekatan.

Selain mengusahakan tanaman
sawit, Bahari serta anak dan me-
nantu beliau juga mengambil upah
menguruskan kebun sawit dari ka-
wasan sekitar.

Oleh Norihan Husain
norihan@mpob.gov.my

K
ELANA JAYA: Kuota ber-
jumlah 73,000 tan/bulan mi-
nyak masak bagi pengguna-

an isi rumah dengan harga subsidi
melalui Skim Penstabilan Harga
Minyak Masak (SPHMM) adalah
mencukupi bagi menampung ke-
perluan isi rumah dan penduduk
seluruh negara, kata Pengerusi
MPOB, Dato’ Seri Utama Shahrir
Abdul Samad.

Jumlah keperluan minyak masak
domestik sebenar sekiranya diam-
bilkira penggunaan per kapita 2.1
kg/orang sebulan bagi jumlah pen-
duduk negara yang berjumlah 29
juta orang adalah hanya 60,900
tan/bulan.

Jadi, 73,000 tan/bulan kuota yang
ditetapkan itu sudah berlebihan se-
banyak 19.8 peratus atau 12,100 tan
berbanding keperluan sebenar
60,900 tan dan ia mencukupi untuk
kegunaan isi rumah seluruh nega-
ra.

Beliau berkata demikian ketika
menjawab pertanyaan media pada
Sesi Media berkaitan SPHMM, di
sini, baru-baru ini. Turut hadir, Ke-
tua Pengarah MPOB, Datuk Dr
Choo Yuen May; Timbalan Ketua
Pengarah Bahagian Penguatkuasa
KPDNKK, Iskandar Halim Sulai-
man.

Beliau berkata, SPHMM adalah
skim subsidi minyak masak ber-
asaskan sawit untuk isi rumah bagi
minyak masak dalam botol 5 ki-
logram ke bawah dan dalam bung-
kusan plastik.

”Skim ini mula dilaksanakan
pada Jun 2007 apabila harga Refined

Bleached Deodorized Palm Olein
(RBD Palm Olein) meningkat dan
pembungkus minyak masak tidak
mampu menanggung kos pengelua-
ran yang semakin tinggi,” kata-
nya.

Dato’ Seri Utama Shahrir ber-

kata, minyak masak SPHMM hanya
untuk kegunaan isi rumah saja dan
pengguna lain seperti pengusaha
makanan (restoran, katering dan
penjaja), perusahaan kecil dan se-
derhana, kilang pembuat makanan,
jualan untuk eksport dan minyak

masak bungkusan atau botol me-
lebihi 5 kilogram tidak layak di
bawah skim ini.

”Harga minyak masak tulen tan-
pa campuran bagi bungkusan plas-
tik 500 gram dan 1 kilogram adalah
RM1.85 dan RM2.50, manakala har-

ga bagi botol 1 kilogram, 2 kilog-
ram, 3 kilogram dan 5 kilogram
adalah RM3.30, RM6.25, RM9.00 dan
RM13.35.

”Antara minyak masak tulen ada-
lah seperti minyak masak berje-
nama Seri Murni, Saji dan Buruh,”
katanya.

Beliau berkata, bagi minyak ma-
sak sawit bercampur dengan mi-
nyak lain juga diberi subsidi di ba-
wah SPHMM sekiranya dibungkus
dengan plastik atau menggunakan
botol di bawah 5 kilogram, tetapi
dengan harga yang lebih tinggi.

”Harga minyak masak sawit cam-
puran bagi botol 1 kilogram, 2 ki-
logram, 3 kilogram dan 5 kilogram
adalah RM3.60, RM7.20, RM10.35
dan RM14.70. Antara jenama mi-
nyak masak sawit campuran seper-
ti Knife dan Neptune.

”Subsidi berkenaan dibayar Ke-
rajaan kepada kilang penapis mi-
nyak sawit yang terlibat dalam
skim ini berdasarkan perbezaan
harga semasa RBD Palm Olein de-
ngan harga asas RM1,700.00 satu
tan,” katanya.

Bagi membiayai subsidi itu, Ke-
rajaan menguatkuasakan kutipan
Levi Keuntungan Luar Biasa ke
atas ladang sawit berdasarkan pe-
ngeluaran Buah Tandan Segar
(BTS). Pekebun kecil sawit dike-
cualikan.

HAJI Bahari bersama pegawai TUNAS di dalam kebunnya.

MPOB sedia bantu pekebun Kalabakan
Amalan pertanian secara betul digalakkan bagi memastikan pengusaha dapat hasil tinggi
Oleh Amran Ariffin
amranariffin@mpob.gov.my

T
AWAU: MPOB bersedia mem-
bantu dan memberi khidmat
nasihat kepada pekebun ke-

cil Kalabakan, di sini, menanam
sawit mengikut cara betul melalui
amalan pertanian baik seperti di-
sarankan bagi memastikan menda-
pat hasil yang tinggi.

Pekebun kecil Kalabakan yang
menerima bantuan anak benih sa-
wit bernilai RM90,000.00 daripada
Ahli Parlimen Kalabakan, Datuk
Seri Abdul Ghafur Salleh, baru-ba-
ru ini hanya perlu memaklumkan
dan memohon bagi mendapat ban-

tuan khidmat nasihat cara mena-
nam dan membangun kebun sawit
dari pejabat MPOB terdekat.

Pada majlis itu, seramai 60 pe-
kebun kecil menerima 150 pokok
setiap seorang, bantuan anak benih
sawit yang bernilai kira-kira
RM1,500 dari Majlis Pembangunan
Pertanian Kalabakan.

Bantuan itu adalah hadiah Ke-
rajaan Negeri Sabah kepada peke-
bun kecil miskin bagi membangun-
kan ekonomi diri dan keluarga se-
kali gus keluar dari kepompong
kemiskinan.

Pekebun kecil yang mendapat
bantuan itu perlu berusaha dan
menjadikan tanaman sawit sebagai

langkah ke arah memajukan diri
dan punca pendapatan yang tetap
bagi meningkat taraf sosio-ekonomi
kehidupan sekeluarga.

Sawit adalah tanaman komoditi
utama negara yang menjadi tong-

gak ekonomi dan penyumbang ke-
pada pertumbuhan kemajuan ne-
gara terutama kepada pekebun ke-
cil di kawasan luar bandar dan
pedalaman.

Tahun 2011, kawasan tanaman sa-
wit negara mencecah seluas 5 juta
hektar, meliputi 73.2 peratus kawa-
san tanah pertanian negara. Da-
ripada jumlah berkenaan, sebanyak
39.3 peratus adalah daripada sektor
pekebun kecil.

Kerajaan juga mensasarkan pe-
ningkatan purata pendapatan pe-
kebun kecil sawit sebanyak 47 pe-
ratus, iaitu daripada RM4,794.00 se-
hektar pada tahun 2010 kepada
RM7,047.00 sehektar pada 2020.

Bagi membantu pekebun kecil sa-
wit meningkatkan produktiviti dan
pendapatan, kerajaan melalui
MPOB menubuhkan Koperasi Pe-
nanam Sawit Mampan dan sehing-
ga kini sebanyak 15 koperasi sudah
ditubuhkan di seluruh negara di
Sabah, Sarawak, Melaka, Selangor,
Johor, Pahang dan Perak meliputi
kawasan seluas 165,529 hektar.

Di Sabah, lima koperasi ditubuh-
kan di daerah Tongod, Kinabata-
ngan, Kunak, Tawau dan Beluran.
Koperasi Penanam Sawit Daerah
Tongod dipilih sebagai projek perin-
tis melaksanakan aktiviti mengum-
pul dan menjual buah sawit secara
terus kepada kilang pemprosesan.

Pengeksport perlu patuhi paras PAH4
Oleh Norizah Halim
norizah@mpob.gov.my

B
ANGI: Bermula September
2012, semua produk makanan

yang akan dieksport ke pasaran
Eropah, terutama ke Negara Ke-
satuan Eropah (EU) perlu mema-
tuhi Regulasi baru EU 835/2011 bagi
paras kandungan polisiklik aroma-
tik hidrokarbon (PAH).

Keputusan itu dibuat saintis dan
pakar pemakanan dalam Ahli Sain-
tifik Ke Atas Makanan (EFSA). Se-
kiranya hanya benzo[a]pirena saja
digunakan sebagai petunjuk kon-
taminasi PAH dalam produk ma-
kan, maka ia perlu diubah sesuai
dengan keperluan semasa.

Dalam regulasi terbaru itu, em-
pat kompaun PAH iaitu benzo[a]pi-
rena, benz[a]antrasena, crisena
dan ben[b]fluorantena diputuskan
sebagai petunjuk kepada kehadi-
ran PAH dalam produk makanan.

Campuran keempat-empat kom-
paun yang juga dikenali sebagai

PAH4 akan diguna pakai seterus-
nya sebagai petunjuk kehadiran
PAH dalam produk makanan.

Kehadiran PAH dalam minyak
dan lelemak ditetapkan tidak boleh
melebihi paras 2.0 µg/kg bagi re-
gulasi EC 1881/2006. Bagi regulasi
terbaru EU 835/2011, paras paras
PAH ditingkat kepada 10.0 µg/kg
mengikut keperluan semasa seperti
jadual di atas:

Regulasi baru ini akan dilaksa-
nakan untuk tempoh tiga tahun se-
belum ia mula dikaji semula me-
ngikut keperluan semasa. Kajian
yang dilakukan oleh MPOB ke atas
produk minyak sawit menunjuk pa-
ras baru ini boleh dipatuhi dan
memenuhi regulasi baru EU itu.

Ini akan menambah keyakinan
pihak industri sawit bahawa mi-
nyak sawit Malaysia boleh di eks-
port ke Eropah tanpa sebarang ma-
salah. Kajian perbandingan antara
minyak sayuran lain dan produk
minyak sawit ditunjukkan di ba-
wah.

FAKTA NOMBOR

60
Terima 150 pokok setiap seorang, bantuan
anak benih sawit bernilai kira-kira RM1,500

dari Majlis Pembangunan Pertanian Kalabakan

pekebun kecil

Februari (r) Mac (p) μg/kg

MAC

MENTAH

I
ndia terus memainkan peranan
penting sebagai salah satu des-
tinasi utama eksport minyak

sawit Malaysia. Jumlah eksport mi-
nyak sawit dan produk sawit ke
India pada tahun 2011 mencecah
1.67 juta tan, meningkat 42.63 pe-
ratus berbanding tahun 2010. India
perlu bergantung kepada import
minyak dan lelemak kerana jumlah
pengeluaran minyak dan lelemak
domestik tidak dapat menampung
keperluan dan permintaan pendu-
duk yang kian meningkat.

Sebagai salah satu rakan niaga
dan destinasi eksport minyak sawit
yang penting, hubungan perdaga-
ngan antara ahli-ahli industri mi-

nyak dan lelemak India dan Ma-
laysia haruslah diberi perhatian su-
paya ianya berkekalan dan terus
berkembang.

Tahun 2012 dijangka akan men-

jadi lebih mencabar bagi India aki-
bat dari kelembapan ekonomi Ero-
pah dan Amerika Syarikat, iaitu
dua rakan perniagaan utama India.
Permintaan untuk minyak dan le-
lemak juga dijangka akan berku-
rangan akibat penyusutan nilai
Rupee berbanding USD.

Walau bagaimanapun, import mi-
nyak sawit dijangka terus mengisi
jurang bekalan dan permintaan in-
dustri minyak dan lelemak India
kerana harganya yang kompetitif.
Kekurangan bekalan kacang soya
dunia juga merupakan antara pe-
nyebab peningkatan permintaan
minyak sawit di negara tersebut.

Industri minyak sawit Malaysia

sekali lagi mengiktiraf India sebagai
destinasi eksport penting dan akan
menganjurkan Seminar dan Pame-
ran Perdagangan Minyak Sawit
(Palm Oil Trade Fair and Seminar –
POTS) buat kali kedua di Mumbai,
dan yang ketiga di India. Acara kali
ini akan berlangsung pada 7 dan 8
Jun 2012 di ITC Maratha Hotel.

Dengan tema “Menangani Caba-
ran Global Melalui Perkongsian Ino-
vatif” (Managing Global Challenges
through Innovative Partnership),
acara tersebut mencerminkan usa-
ha dan kerjasama industri minyak
sawit Malaysia dengan industri mi-
nyak dan lelemak India di dalam
memenuhi keperluan makanan
yang tidak dapat ditampung oleh
pengeluaran dalam negeri. Harga
minyak sawit yang kompetitif mem-
berikan kelebihan daya saing yang
lebih tinggi kepada industri domes-
tik, berbanding minyak dan lelemak
import yang lain.

POTS India 2012 ini dianjur ber-
sama MPOB, dengan kerjasama
persatuan minyak dan lelemak tem-
patan iaitu Solvent Extractors
Association of India (SEA of India),
Central Organisation for Oils In-
dustry and Trade (COOIT), India
Vanaspati Producers Association
(IVPA) dan Vanaspati Manufactur-
ers’ Assocition of India (VMA).

Antara objektif POTS India 2012
adalah:

l Mengumpul pengimport mi-
nyak dan lelemak India dan peng-
eksport minyak sawit Malaysia di

bawah satu bumbung dengan me-
nawarkan satu platform untuk per-
bincangan di kalangan ahli-ahli
perniagaan tersebut untuk lebih
memahami antara satu sama lain
dan mewujudkan peluang-peluang
perniagaan yang baru.

l Menjalin hubungan perniaga-
an yang lebih rapat antara Mala-
ysian dan India, disamping men-
jana sokongan untuk industri mi-
nyak sawit Malaysia untuk
perluasan pasaran minyak sawit
Malaysia.

Mengenal pasti potensi rakan
perniagaan yang baru dan juga me-
luaskan pasaran minyak sawit Ma-
laysia di sekitar rantau India.

l Meneruskan hubungan baik se-
dia ada dan terus berkerjasama un-
tuk kepentingan bersama.

Acara yang akan berlangsung se-
lama 1½ hari ini akan menyentuh
perbagai aspek industri minyak sa-
wit, antaranya - pembangunan pa-
saran, cabaran industri minyak dan
lelemak, prospek minyak sawit Ma-
laysia dan lain-lain lagi. Antara pa-
kar-pakar industri minyak dan le-
lemak, dan ahli-ahli ekonomi yang
akan berkongsi pandangan mereka
pada acara ini adalah Dr James Fry,
Mr. Dorab Mistry, Ms Emily French,
Mr. Nagaraj Meda dan Mr GG Patel.

Untuk menyertai POTS Malay-
sia-India 2012 dan maklumat
lanjut, sila hubungi Puan Fati-
mah Zaharah Md Nan, di talian
03-7806 4097.

MPOC dan MPOB Anjur Seminar dan Pameran Perdagangan Minyak Sawit Malaysia- India 2012

India destinasi utama eksport sawit

K
erajaan telah merangka Program
Transformasi Ekonomi dan Bi-

dang Keutamaan Ekonomi Negara
(NKEA) dalam pelbagai bidang bagi
meningkatkan ekonomi. Industri sa-
wit tidak terkecuali. Industri ini perlu
ditransformasikan sebagai sektor
ekonomi berpendapatan tinggi. Ini
akan memberi manfaat kepada pe-
ngusaha berkaitan. Tidak ketinggalan
kepada 161,000 pekebun kecil sawit
yang mengusahakan 13% dari kelua-
san ladang sawit. Untuk itu pelan bagi
meningkatkan produktiviti dan kua-
liti minyak sawit perlu dilaksanakan
melalui amalan-amalan mapan. Ia
adalah langkah terbaik bagi mening-
katkan sumbangan industri sawit da-
lam pembangunan ekonomi negara.

Di bawah NKEA Sawit MPOB me-
rangka 8 projek permulaan (EPP) bagi
meningkatkan produktiviti, kemam-
panan dan perkembangan industri sa-
wit. Objektif EPP-12 bagi meningkat-
kan hasil Buah Tandan Sawit (BTS).
Pelan tindakannya adalah seperti pe-
nubuhan koperasi, pengamalan per-
tanian baik dan penarafan koperasi
serta pekebun kecil.

MPOB mensasarkan penubuhan 134
koperasi dikenali Koperasi Penanam
Sawit Mampan. Melalui koperasi pe-
kebun-pekebun kecil disatukan setem-
pat bagi melaksanakan program Ama-
lan Pertanian Baik dan pengurusan
kebun sawit secara sempurna. Ini me-
rupakan landasan terbaik bagi me-
ningkatkan pendapatan serta penge-
luaran minyak sawit mapan. Melalui
peruntukan akta, semua pekebun ke-
cil akan diwajibkan menyertai kope-
rasi. Menerusi koperasi program-
program pertanian baik diaturkan
oleh MPOB. Kerajaan telah menye-
diakan dana bagi membantu aktiviti-
aktiviti tersebut. Sistem koperasi ini
dijangka menaikkan pengeluaran pe-
kebun kecil kepada 22 tan sehektar.

Penglibatan koperasi dalam bidang
ekonomi bernilai tinggi, boleh men-
jana kekayaan kepada koperasi, mem-
beri manfaat kepada anggota dan me-
nyumbang kepada pencapaian mat-
l a m a t p e m b a n g u n a n n e g a r a .
Penubuhan koperasi ini memboleh-
kan pekebun kecil menjadi pengusaha

yang bertanggungjawab seperti yang
berlaku di Amerika, Jepun, Thailand
dan Taiwan. Ia akan meningkatkan
daya maju dan kuasa rundingan pe-
kebun. Dalam jangka panjang, ia akan
membawa pertumbuhan yang sihat dan
pesat kepada industri sawit negara.

Ladang sawit pekebun kecil perlu
mengikut sistem piawaian Amalan
Pertanian Baik bagi meningkatkan
pengeluaran BTS mapan. Dengan sys-
tem ini juga, mereka layak menerima
piawaian Sijil Minyak Sawit Mapan
(CSPO). Pensijilan ini akan dilaksa-
nakan secara berkumpulan. Mereka
akan dilatih dan ditanamkan minda
sebagai pengusaha berjaya melalui
amalan piawaian pertanian yang me-
nerapkan tanggungjawab sosial, ke-
pentingan penjagaan alam sekitar dan
nilai-nilai kemasyarakatan. Penggu-
naan teknologi dan teknik terbaru
seperti benih bermutu tinggi, pem-
bajaan sempurna, kawalan penyakit
dan perosak serta penggunaan me-
kanisasi di ladang dapat meningkat-
kan kecekapan dan produktiviti. Ama-

lan ini perlu dilaksanakan secara ber-
terusan.

Bagi menilai kemajuan program,
MPOB melaksanakan penarafan ta-
hunan koperasi dan pekebun kecil ba-
gi mengenal pasti dan mencontohi
amalan terbaik dari pengeluaran dan
kualiti BTS. Bantuan segera akan di-
berikan kepada koperasi berprestasi
rendah supaya memperbaiki pelak-
sanaan amalan pertanian baik.

Piawaian sijil CSPO adalah suatu
pengiktirafan antarabangsa dalam
penghasilan minyak sawit mapan.
Versi minyak sawit ini merupakan
penjenamaan sawit negara. Pengguna
dijamin bahawa penghasilannya se-
cara mapan, mesra alam, memenuhi
tanggungjawab sosial dan yang pen-
tingnya baik dan selamat untuk ke-
sihatan. Perkara ini adalah menepati
syarat pengimport dan pengguna du-
nia yang menetapkan supaya persi-
jilan CSPO dipatuhi. Tanpa pensijilan
ini minyak sawit Malaysia tidak dapat
memasuki pasaran dan bersaing de-
ngan jayanya bagi menerajui industri
minyak sayuran global.

Penubuhan koperasi akan memberi
kuasa penawaran tinggi bagi mensa-
sarkan hasil BTS pekebun kecil di-
samping berupaya menjalankan ak-
tiviti lain menggunakan sumber kong-
sian terkumpul. Dengan kekuatan
modal yang ada, koperasi boleh mem-
bangunkan sektor perladangan me-
lalui gabungan atau kerjasama stra-
tegik. Koperasi boleh melibatkan diri
dalam operasi pengurusan ladang, ta-
pak semaian dan membekal benih sa-
wit kepada ladang tempatan. Juga bo-
leh menceburi bidang baru seperti
bioteknologi atau perusahaan bera-
saskan herba.

Usaha kerajaan melibatkan pekebun
kecil dalam Koperasi Penanam Sawit
Mapan sesungguhnya suatu usaha
murni. Kerjasama mereka melaksana-
kan program pertanian baik yang di-
aturkan akan membolehkan koperasi
berkembang pesat dan menjadi orga-
nisasi bantu diri yang efektif dan kom-
petitif. Ini selari dengan Program
Transformasi kerajaan yang mensa-
sarkan industri sawit menyumbang
RM178 bilion kepada ekonomi negara.

Penubuhan koperasi untuk pekebun kecil
sawit beri manfaat kepada industri sawit

PEMENANG PERTAMA
Amirul Syafiq Abdul Wahad

(K/P: 950219-08-5993)
SMK St Michael, Ipoh, Perak

P
ERADUAN ini terbuka kepada
pelajar sekolah menengah di se-

luruh negara. Karangan adalah me-
ngenai industri sawit negara dan an-
tarabangsa dan ditulis tangan ber-
pandukan tajuk yang diberikan di
bawah:

Tajuk: “Inovasi dan teknologi da-
lam industri sawit pertingkat produk-
tiviti. Bincangkan ”

Peraduan Mengarang Esei Berita
Sawit terbuka kepada semua pelajar
sekolah menengah Tingkatan 1 hing-
ga 5.

Tiga pemenang utama setiap bulan
akan menerima;

Hadiah Pertama : RM250
Hadiah Kedua : RM200
Hadiah Ketiga : RM150

Esei yang berjaya mendapat tempat
pertama akan disiarkan dalam Berita
Sawit keluaran bulan Mei 2012 akan
datang.

Syarat Penyertaan:
1. Terbuka kepada pelajar sekolah

menengah tingkatan 1 hingga 5
2. Panjang esei di antara 450 - 600

patah perkataan
3. Sila nyatakan nama penuh, ala-

mat sekolah, alamat rumah, nombor
kad pengenalan, nombor telefon dan
sertakan sekeping gambar berukuran
pasport (sekiranya ada)

4. Keputusan juri adalah mukta-
mad

5. Tarikh tutup penyertaan ialah
pada 24 Mei 2012

6. Hantarkan penyertaan ke ala-
mat:

Peraduan Mengarang Esei Berita

Sawit
Ibu Pejabat MPOB
6, Persiaran Institusi,
Bandar Baru Bangi,
43000 Kajang, Selangor
u/p: Noor Asmawati Abdul Samad

(Unit Perhubungan Awam)

Keputusan Peraduan Mengarang
Esei Berita Sawit Bulan April 2012

Pemenang:

Hadiah Pertama
Amirul Syafiq Abdul Wahad
(K/P: 950219-08-5993)
SMK St Michael, Ipoh,
Perak

Hadiah Kedua - Tiada
Hadiah Ketiga- Tiada

Peraduan Mengarang Esei Berita Sawit Mei 2012

Penggunaan teknologi dan
teknik terbaru seperti benih
bermutu tinggi, pembajaan
sempurna, kawalan
penyakit dan perosak serta
penggunaan mekanisasi di
ladang dapat
meningkatkan kecekapan
dan produktiviti. Amalan
ini perlu dilaksanakan
secara berterusan

TAN Sri Bernard Dompok, Menteri Perusahaan Perladangan dan Komoditi bersama delegasi Malaysia dan wakil–wakil
S & R Store serta wakil Syarikat Lam Soon semasa majlis pelancaran minyak masak berasas sawit berjenama Lam Soon
sempena lawatan beliau ke Filipina di Manila baru baru ini. Turut kelihatan Datuk Dr Choo Yuen May (kiri), Dato’ Lee
Yeow Chor (dua dari kiri).

DATO’ Hamzah Zainudin bersama Datin Paduka Nurmala Abdul Rahim mencuba
membuat kek cawan berasas sawit semasa pameran dan demonstrasi
pembuatan kek itu untuk promosi pengkomersialan kepada orang ramai
terutama Syarikat Perusahaan Kecil dan Sederhana (PKS).

PENGERUSI MPOB, Dato’ Seri Utama Shahrir Abdul Samad (empat dari kanan) bersama Ketua Pengarah MPOB, Datuk Dr
Choo Yuen May (empat dari kiri) semasa Majlis Makan Malam sempena Mesyuarat PAC 2012 baru baru ini.

MENTERI Besar Pahang, Datuk Seri Adnan Yaakob menyampaikan anugerah Harta Intelek (Kategori Inovasi) tempat
kedua kepada penyelidik MPOB, Dr Loh Soh Kheang. Turut kelihatan Datuk Dr Choo Yuen May (tiga dari kiri). KETUA

Pengarah
MPOB, Datuk
Dr Choo Yuen
May semasa
menerima
kunjungan

Duta
Mozambique,

Carlos
Agostino Do
Rosario ke

MPOB, baru
baru ini.

ISTERI kepada
Pengerusi MPOB,

Datin Seri Shahrizan
Abdullah (tengah)

mengetuai isteri-isteri
ahli PAC 2012

melawat Muzium
FELDA Lurah Bilut,
Bentong Pahang.

AHLi-ahli PAC dan
pegawai MPOB
semasa Sesi
Plenary PAC 2012
baru-baru ini.

